
 «Բջջային շարժական կապի համակարգերի զարգացման և օգտագործման բնագավառում համագործակցության մասին» 1997 թվականի հունվարի 17-ի համաձայնագրում» փոփոխություններ կատարելու մասին» արձանագրության հաստատման նպատակահարմարության մասին
«Բջջային շարժական կապի համակարգերի զարգացման և օգտագործման բնագավառում համագործակցության մասին» 1997 թվականի հունվարի 17-ի համաձայնագրում» փոփոխություններ կատարելու մասին արձանագրությունը (այսուհետ՝ Արձանագրություն) ստորագրվել է 2018 թվականի նոյեմբերի 2-ին: Արձանագրությունն ուժի մեջ է մտել 2020 թվականի ապրիլի 14-ին:
1997 թվականի հունվարի 17-ին քաղաք Մոսկվայում կնքված Բջջային շարժական կապի համակարգերի օգտագործման և զարգացման բնագավառում համագործակցության մասին» համաձայնագրում փոփոխությունները կատարվել են՝ հաշվի առնելով հեռահաղորդակցության ոլորտում առկա տեխնոլոգիական գործընթացների և տեխնիկական միջոցների դինամիկ զարգացումը, ինչպես նաև ժամանակակից շուկայի պահանջները՝   համապատասխանեցնելով առդի չափանիշներին:  
Արձանագրությունը ստորագրվել է Ադրբեջանի Հանրապետության Կառավարության (վերապահումով), Հայաստանի Հանրապետության Կառավարության, Բելառուսի Հանրապետության Կառավարության, Ղազախստանի Հանրապետության Կառավարության, Ղրղզստանի Հանրապետության Կառավարության, Ռուսաստանի Դաշնության Կառավարության և Տաջիկստանի Հանրապետության Կառավարության միջև:
Հաշվի առնելով, որ շահագրգիռ գերատեսչություններն առարկություններ և առաջարկություններ չունեն վերոնշյալ արձանագրությունն առանց ադրբեջանական կողմին հակադարձող վերապահման հաստատելու վերաբերյալ՝ առաջարկում եմ փաստաթուղթը հաստատել առանց հայկական կողմի պատասխան վերապահման: Արձանագրության կատարման համար պատասխանատու մարմին է հանդիսանում ՀՀ բարձր տեխնոլոգիական արդյունաբերության նախարարությունը։
Ելնելով վերոգրյալից՝ «Բջջային շարժական կապի համակարգերի զարգացման և օգտագործման բնագավառում համագործակցության մասին» 1997 թվականի հունվարի 17-ի համաձայնագրում» փոփոխություններ կատարելու մասին» արձանագրության հաստատումը գտնում ենք նպատակահարմար:
